
	Хроника


● 1-5 май көннәрендә Казанда “Идел” яшьләр үзәге базасында узган Ауропа Яшьләр парламентының өченче илкүләм сайлап алу сессиясе үз эшен тәмамлады. Әлеге чараның тантаналы ачылышы Татарстан Республикасы Дәүләт Советында үтте. 

Сессиядә Россия Федерациясе төбәкләреннән һәм Ауропа илләреннән чит телләрне белүче һәм халыкара мөнәсәбәтләргә, яшьләр сәясәтенә һәм иҗтимагый эшчәнлеккә кызыксынуы булган 150 делегат (16 яшьтән алып 23 яшькә кадәр өлкән сыйныф укучылары һәм югары уку йортлары студентлары) катнашты. 

ТР Дәүләт Советы Рәисе Фәрит Мөхәммәтшин исеменнән сессиядә катнашучыларны парламентның Социаль сәясәт комитеты рәисе Светлана Захарова сәламләде. Ул бүгенге заман яшьләренә иҗтимагый мәсьәләләрне хәл итүдә берләшә белү, диалог урнаштыру, тиз фикер йөртә белү сәләте хас булуын билгеләп узды. 

Яшьләрне шулай ук ТР яшьләр эшләре һәм спорт министры урынбасары Рөстәм Гарифуллин, ТР ДС каршындагы Яшьләр иҗтимагый палатасы рәисе Евгений Ефимов сәламләде. 

Ауропа Яшьләр Парламентының өченче илкүләм сайлап алу сессиясе президенты Магдалена Петрас чыгышында Татарстанга яшьләрнең җылы кабул ителүе өчен рәхмәтен җиткерде. Ул биш көн дәвамында яшьләрнең активлыгын һәм проблемалар буенча җанлы фикер алышулар узганын ассызыклап үтте. 

● 6 майда Дәүләт Советында булган матбугат конференциясендә “2011-2015 елларга ТР Социаль-икътисадый үсеш программасын раслау турында”гы ТР Законын тормышка ашыру барышы хакында сөйләделәр. Журналистларның сорауларына Икътисад, инвестицияләр һәм эшкуарлык комитеты рәисе Марат Галиев һәм ТР икътисад министры Мидхәт Шаһиәхмәтов җавап бирде. 

Марат Галиев билгеләп үткәнчә, ТР алдында җитди бурычлар тора: Татарстан XXI гасырның глобаль тенденцияләренә туры килергә тиеш. Татарстан – нефть чыгаручы республика, дип искәртте парламентарий. Нефть эшкәртүнең чагыштырма авырлыгын арттырырга кирәк. “Бу үзгәреш булды – үткән ел нәтиҗәсе буенча нефть химиясен эшкәртү өлеше нефть чыгару өлешеннән артты. Бу бик җитди нәрсә, моңа республика соңгы 20 ел дәвамында омтылды”, - дип ассызыклады ул. Шулай ук депутат сүзләренчә, машина төзелешендә сыйфат ягыннан үзгәреш булды – бу тармак тоткан урыны буенча нефть чыгару белән тигезләште диярлек. Марат Галиев бу тенденцияләрне уңай дип саный. Моннан тыш, уртача гомер озынлыгының артуы ягыннан уңай үсешкә ирешелгән: ул 72,1 яшь тәшкил итә. “Бу бик мөһим күрсәткеч”, - дип өстәде парламент комитеты башлыгы. 

Шул ук вакытта, ул билгеләп үткәнчә, үзгәрә торган вәзгыятькә карата оператив рәвештә чара күрергә кирәк. Даими рәвештә контроль күрсәткечләренең мониторингы алып барыла. Депутат сүзләренчә, проблемалар да бар, аерым алганда, кече һәм урта бизнес өлкәсендә. Аның фикеренчә, бу өлкәдә яңа борылыш кирәк. 

● 9 майда Казанның Архангел зиратында ТР Дәүләт Советы депутатлары һәм Бөек Ватан сугышы ветераннары совет хәрбиләре һәйкәленә тантаналы рәвештә чәчәкләр куйды. Төп аллея буенча Казан хәрби гарнизонында хезмәт итүчеләр марш белән узды. Аннары тантаналы чарада катнашучылар, Гитлерга каршы илләр ягында сугышкан һәм соңрак яраларыннан Казан госпитальләрендә вафат булган чит ил хәрбиләре каберләренә чәчәк салдылар. 

“Җиңү көне – изге бәйрәм, - диде журналистларга биргән әңгәмәсендә ТР Дәүләт Советы Рәисе урынбасары, “Бердәм Россия” фракциясе җитәкчесе Александр Гусев. – Бу бәйрәм бүген Россиядәге иң төп һәм җитди бәйрәмнәрнең берсе”. 

Александр Гусев гаиләсендә 9 Май бәйрәме аерым мәгънәгә ия. Парламент вице-спикеры әтисенең Брянск фронтында сугышуы, ә әнисе тыл хезмәтчәне булуы турында сөйләде. 

КПРФ фракциясе җитәкчесе Хафиз Миргалимов, җиңү өчен бик кыйммәт түләнде, дип искәртте. “Яшьләр бабайлары һәм чит ил хәрбиләренең ни өчен һәлак булуларын белергә тиеш. Бу хакта 9 майда гына түгел, ә ел әйләнәсендә истән чыгармаска кирәк”, - диде депутат. 

Бу чарада шулай ук “Бердәм Россия” партиясенең Татарстан төбәк бүлеге башкарма комитеты җитәкчесе Андрей Кондратьев һәм “БР” партиясенең “Яшь гвардия”се вәкилләре катнашты. 

● 13 майда ТР Дәүләт Советы Рәисе Фәрит Мөхәммәтшин “Динамо-Казан” хатын-кызлар волейбол клубы президенты Леонид Барышевка һәм клубның баш тренеры Ришат Гыйлаҗетдиновка котлау телеграммалары җибәрде. Анда, Цюрихта хатын-кызлар команадалары арасында волейбол буенча дөнья чемпионатында җиңү белән котлау сүзләре язылган. 

 “Күптән түгел генә Казанның “Динамо” командасы Бакуда Европа чемпионнар лигасын откан беренче Россия клубы булды һәм менә тагын яңа дәрәҗә! Хәзер сез Европада гына түгел, ә дөньяда иң яхшылар”, - диелгән телеграммада. 

“Бу зур уңышка клубның барлык хезмәткәрләренең көндәлек авыр хезмәте, тренерлар составының югары профессиональлеге һәм уенчыларның осталыгы нәтиҗәсендә ирешелде. Сезгә Россия спортын үстерүдә яңа уңышлар телим!” – дип билгеләп үтте Фәрит Мөхәммәтшин.  

● 13 майда Казанда Татарстан Республикасы Дәүләт Советы Рәисе Фәрит Мөхәммәтшин Кырым Республикасы Дәүләт Советы Рәисе Владимир Константинов һәм Кырым Республикасы Министрлар Советы рәисенең беренче урынбасары Рөстәм Тимергалиев белән очрашты. Очрашуда ТР Премьер-министры Илдар Халиков та катнашты. 

Фәрит Мөхәммәтшин кунакларга Татарстан Республикасының яңа тарихы – 1992 елгы референдум һәм республиканың мөстәкыйль үсеш юлларын булдыру – турында сөйләде. 1994 елда Россия Федерациясе белән Татарстан Республикасы дәүләт хакимиятләре органнары арасында вәкаләтләрне үзара бүлешүне чикләү турында беренче килешү имзаланды. 

Республика парламенты Россиядә беренчеләрдән булып Кырым Автономияле Республикасы халыкларына мөрәҗәгать кабул итте, анда Татарстан депутатлары каршы якларны дәүләт эчендә килеп чыккан каршылыкларны тыныч юл белән хәл итергә чакырды, дип ассызыклады ТР Дәүләт Советы Рәисе. Республикада кырымлыларны хуплап меңләгән митинг узды. 

Татарстан парламенты җитәкчесе билгеләп узганча, хәзерге вакытта Кырым Республикасына Россиянең юридик киңлегенә керү буенча күпкырлы юл итәргә кирәк булачак. “Республиканың хокукый кырының Россия Федерациясе закон базасына адаптацияләү буенча күпме эш башкарырга кирәклеген аңлыйм, төрле өлкәләрдә күп санлы законнар кабул итү зарур, – дип мөрәҗәгать итте Фәрит Мөхәммәтшин Кырым Республикасы Дәүләт Советы Рәисенә. – Татарстан бу катлаулы процесста ярдәм итәргә әзер”. 

“Без закон базасын камилләштерү буенча Татарстан парламентарийлары ярдәменә мохтаҗ”, – диде Владимир Константинов. Ул, Россия парламентарийлары арасында Татарстан Дәүләт Советы рәисе Фәрит Мөхәммәтшинның абруйлы булуын белдерде. 

Аннары яклар Татарстан Республикасы белән Кырым Республикасы арасында парламентара элемтәләрне киңәйтү ихтыяҗы буенча фикер алыштылар. Хәзер парламентара килешү проекты әзерләнә.
● 14 майда Фәрит Мөхәммәтшин рәислегендә Дәүләт Советы Президиумы утырышы булды. Утырышта Дәүләт Советының илле беренче утырышының 21 майда булачагы турында хәбәр ителде. 

Депутатлар тарафыннан 31 мәсьәлә, шул исәптән 10 Татарстан Республикасы закон проекты, 12 федераль закон проекты һәм РФ субъектларының закон чыгару органнарының закон чыгару иницивативасы каралачак. Шулай ук ТР Дәүләт Советыннан ТР Иҗтимагый палатасы составына кандидатуралар турында мәсьәләне карау планлаштырыла. 

Дәүләт Советының 51 утырышының көн үзәгенә чыгарылган республика закон проектлары арасында – “Аеруча социаль ярдәмгә мохтаҗ инвалидлар һәм гражданнар өчен эш урыннарын квоталау һәм резервка алу турында” Татарстан Республикасы Законына үзгәрешләр кертү турында” ТР Закон проекты (өченче укылыш), шулай ук Казан (Идел буе) федераль университетына Татарстан Респубилкасы дәүләт ярдәме турындагы закон проекты (өченче укылыш). 

Хөкүмәт сәгате кысаларында депутатлар Татранспорт һәм юл хуҗалыгы министры Ленар Сафинның 2012-2013 елларда республикада юл эшләре программаларын тормышка ашыру турында хисабын тыңлаячак. 

ТР парламенты президиумы вәкилләре ТР Үзәк сайлау комиссиясенең сентябрьдә булачак сайлауларга әзерлеге турында мәгълүматын тыңлады. ТР Үзәк сайлау комиссиясе рәисе Әгъзам Гобәйдуллин чыгыш ясады. Ул искәртеп үткәнчә, сайлаулар кампаниясенә әзерлек кысала-рында сайлауларга бәйле республика законнарын федераль законнарга тәңгәлләштерү буенча эш башкарылган. ТР Сайлаулар кодексына үзгәрешләр кертү турындагы закон проекты инде икенче укылышны узды һәм иң соңгы, көтелгән үзгәрешләрне исәпкә алып, өченче укылышка әзерләнгән. Төп үзгәрешләр арасында, Әгъзам Гобәйдуллин, аерым алганда, сайлауларда катнашучы сәяси партияләр өчен узу барьерын 7дән 5 процентка киметүне атады.

Фәрит Мөхәммәтшин сүзләренә караганда, аны яңа сәяси партияләргә узу бусагасын киметү рәвешендә преференцияләр булдыру куандырмый. 

“Минемчә, бу сәяси партияләр өчен үз-үзләрен алдау. Чөнки партия төрле дәрәҗәдәге сайлауларда сәяси көрәштә генә ныгый, үз электоратын, үз йөзен, тарихын, нык лидерларын яулый ала. Ә бу сәяси партияләргә уйдырма ярдәм, ул аларга начар хезмәт күрсәтәчәк. Мондый ысул реаль күп партиялелек булдыруга хезмәт итми. Сайлаулар кампаниясе кемнең ничек булуын күрсәтәчәк”, – диде ул. 

Әгъзам Гобәйдуллин сайлаулар законнарында төп үзгәрешләр арасында шулай ук тавыш бирү өчен үтә күренмәле урналар һәм күчермә әрҗәләрне атады. Аның сүзләренчә, июньдә 5 мең үтә күренмәле урна сатып алу планлаштырыла. 

Сайлауларга бәйле законнарда вакытыннан алда тавыш бирү – соңгы яңалыкларның берсе. Ул сайлаулар көненә кадәр 10 көн алдан территори-аль сайлау комиссияләре, 3 көн алдан участок сайлау комиссияләре тарафыннан оештырылачак. Әгъзам Гобәйдуллин сүзләренчә, вакытыннан алда тавыш бирү республиканың нефть районнарында аеруча актуаль, анда күп сайлаучылар даими яшәү урыныннан еракта вахта ысулы белән эшли. 

● 15 майда Татарстан Халыклар дуслыгы йортында ТР Дәүләт Советы Рәисе, Татарстан халыклары ассамблеясы рәисе Фәрит Мөхәммәтшин РФ Президенты администрациясе җитәкчесе урынбасары Магомедсалам Магомедовны кабул итте. Парламент җитәкчесе ассамблея тарихы, аның бурычлары һәм максатлары турында сөйләде.

Фәрит Мөхәммәтшин кунакка якшәмбе мәктәбе бинасын күрсәтте. Биредә төрле милләт балалары бию, вокал, тел өйрәнү һәм башка секцияләргә йөри. Мәктәп 22 төркемнән тора, һәрберсендә 10-15 кеше. 

“Халыклар дуслыгы йорты каршындагы якшәмбе мәктәбенең бурычлары күпкырлы: бу Татарстанда яшәүче халылкарның телен, гореф-гадәтләрен, традицияләрен саклау. Республикада теге яки бу халык вәкилләре милли-мәдәни автономиягә керә, ә алар, үз чиратында, Татарстан халыклары ассамблеясенә берләштерелгән”, – дип сөйләде парламент җитәкчесе. 

Магомедсалам Магомедов Татарстан халыклары ассамблеясе эшен югары бәяләде. 

Татарстан халыклары ассамблеясе Башкарма комитеты рәисе Николай Владимиров, 8 ел дәвамында эшчәнлек алып баручы Иммигрантлар мәшгульлеге агентлыгы турында сөйләде. 2013 елның июлендә “Мигрантларны эшкә урнаштыру һәм адаптация үзәге” автоном коммерцияле булмаган оешма булдырылды. Биредә Татарстанда эшләргә теләүче чит ил гражданнарына эш табарга, кирәкле документлар әзерләргә, профессиональ әзерлек һәм медкомиссия үтәргә ярдәм итә, ягъни республика тормышына адаптациялиләр. 

Ассамблея эшчәнчәнлегенең төп юнәлешләренең берсе – милли-мәдәни автономия, хокук саклау органнары һәм хакимият структуралары җитәкчеләре белән түгәрәк өстәлләр оештыру һәм миграция вәзгыяте һәм чит ил гражданнары арасында хокук бозу мәсьәләләре буенча фикер алышу. 

● 16 майда Дәүләт Советы Рәисе Фәрит Мөхәммәтшин Казанда Г. Камал исемендәге Татар дәүләт академия театрында II Бөтендөнья татар хатын-кызлары форумының пленар утырышында чыгыш ясады. 

Утырышта шулай ук ТР Президентының халыкара мәсьәләләр буенча ярдәмчесе Радик Гыйматдинов, ТР Дәүләт Советы Рәисе урынбасары Римма Ратникова, Бөтендөнья татар конгрессы Башкарма комитеты рәисе Ринат Закиров, “Татарстан хатын-кызлары” иҗтимагый оешмасы рәисе Зилә Вәлиева, Россия һәм Татарстан мөслимәләре берлекләре рәисе Наилә Җиһаншина, “Татмедиа” Республика матбугат һәм гаммәви коммуникацияләр агентлыгы генераль директорының беренче урынбасары Нурия Беломоина, хатын-кызлар мөселман җәмәгатьчелеге вәкилләре һәм башкалар катнаша. Төп доклад белән ТРның “Ак калфак” татар хатын-кызлар иҗтимагый оешмасы рәисе Кадрия Идрисова чыгыш ясады. 

Фәрит Мөхәммәтшин, форум оештырылу уңаеннан, дөньяның 19 иленнән ерак араларны якын итеп килгән хатын-кызларны Татарстан Республикасы Президенты, Дәүләт Советы һәм Хөкүмәте исеменнән котлап, аларга чын күңелдән нәтиҗәле эшләр, уңышлар теләде, форумга килергә җай тапканнары өчен рәхмәтен җиткерде. 

Фәрит Мөхәммәтшин Дәүләт Советында “Мәрхәмәт” хатын-кыз депутатлар төркеме, Бөтендөнья татар конгрессы каршындагы “Ак калфак” оешмаларын аерым билгеләп үтте. “Татарстан парламентында да гаилә проблемалары, балаларның, аналарның хокукларын яклау, туган телебезне, милли мәдәниятне саклауга нык әһәмият бирелә. Соңгы елларда бу өлкәләрдә зур программалар кабул ителде. Телләр турындагы программа, татар халкының үзенчәлеген саклау программасы һәм башкалар гамәлгә ашырыла”, – дип бәян итте ул. ДС Рәисе бу залда утырган кунакларның күбесенең чит төбәкләрдән, ерак илләрдән килүен күз уңында тотып, Татарстанның уртак Ватан булуын һәм аларның мәнфәгатьләре дә яклануын билгеләп узды. Аның әйтүенчә, Татарстан бөтен татар халкының теле, мәдәнияте, мәгарифе өчен җаваплылыкны тоеп эш итә. 

● 16 майда “Сөембикә” журналы үзенең 100 еллыгын бәйрәм итте. Әлеге бәйрәмгә багышланган чара Г. Камал исемендәге Татар дәүләт академия театрында узды. Чарада ТР Дәүләт Советы Рәисе Фәрит Мөхәммәтшин катнашты. 

Кичәне Татарстанның һәм Россиянең халык артисты Венера Ганиева "Сөембикә" җыры белән ачып җибәрде. Аның чыгышыннан соң сәхнәгә юбиляр редакция хезмәткәрләрен котларга ТР Дәүләт Советы Рәисе Фәрит Мөхәммәтшин чыкты. Иң элек ул, ТР Дәүләт Киңәшчесе Минтимер Шәймиев исеменнән дип, чәчәкләр тапшырды. “Менә 100 ел инде бу журнал халкыбызга, милләтебезгә хезмәт итә. Аны беләләр, зурлыйлар. Казаныбызда гына түгел, күп өлкәләрдә, чит җирләрдә дә журналның һәр номерын көтеп алалар. “Сөембикә”нең максаты – хатын-кызлар тормышын, яшәү рәвешен күрсәтү, бала тәрбияләү серләрен ачу. Хатын-кызларны якынайту-берләштерүдә, телебезне саклауда журналның өлеше зур булды, – диде ул. – Шул журнал аша халкыбыз бик күп нәрсә белә ала. Мин үзем дә, ничәнчедер елларда, “Азат хатын” журналын ачып, белмәгән сүзләрне, фотографияләрне карап, шул журнал аша татарча аралашырга өйрәндем. Шуның өчен рәхмәтемне җиткерәм”. 

Котлау сүзләреннән соң, Фәрит Мөхәммәтшин редакциядә күп еллар хезмәт итүче журналистларга, хезмәткәрләргә һәм “Сөембикә”нең баш мөхәррире Ләйсән Юнысовага рәхмәт хатлары тапшырды. 

 “Сөембикә” журналын юбилее белән котларга ТР Дәүләт Советы депутаты, Президент каршындагы Мәдәниятне үстерүгә ярдәм фондының башкарма директоры Нурия Хашимова да килгән иде. Ул Татарстан Республикасы Президенты Аппараты җитәкчесе Әсгать Сәфәров исеменнән журнал коллективын котлады. “Сөембикә" − заман белән бергә атлаучы журнал. Каләмегез нык, тугры укучыларыгыз һәрвакыт сезнең белән булсын. “Сөембикә” һәр йортта көтелгән кунак ул”, – диде һәм фонд исеменнән редакциягә сертификат тапшырды.
● 17 майда Әгерҗедә "Бердәм Россия" партиясенең Татарстан төбәк бүлеге Секретаре, ТР Дәүләт Советы Рәисе Фәрит Мөхәммәтшин катнашында “Бердәм Россия көне“ уздырылды. 

Фәрит Мөхәммәтшин Әгерҗегә сәфәрен тимерьюлчылар белән очрашудан башлады. 

Очрашуда тимерьюлчылар партия активистларына һәм республика җитәкчеләренә үзләрен кызыксындырган сорауларны җиткерделәр. Алар арасында Әгерҗе станциясе аша үтүче “Ижау–Чаллы“ шәһәр яны поезды расписаниесенә үзгәрешләр кертелүгә кагылышлысы да бар. Әлеге поезд хәзер атнага нибары өч көн генә йөри. Ә бу күп кенә пассажирлар өчен уңайсызлыклар тудыра. Бу сорауны чишүне Ленар Сафин шәхси контроленә алачагын белдерде. 

Тузган торакка кагылышлы программа, күп балалы гаиләләргә каралган ташламалар, Әгерҗедә спорт комплексы төзүгә кагылышлы сораулар да яңгырады. 

Авыл җитәкчеләренең сораулары да шактый җыелган иде. Иң зур тәҗрибәле башлык буларак, һәр авыл җитәкчесен борчыган сорауларның күбесен Кичкетаңнан Зөлфәт Нуриев җиткерде. 

Әгерҗенең 3нче мәктәбендә ТР мәгариф һәм фән министры урынбасары Данил Мостафин, ТР Дәүләт Советының мәгариф һәм мәдәният комитеты җитәкчесе урынбасары Анастасия Исаева мәгариф учреждениеләре җитәкчеләре белән очрашты. 

Бу очрашу барышында район башлыгы Валерий Макаров, РФ Дәүләт Думасы депутаты Тимур Акулов һәм ТР Дәүләт Советы депутаты Рафил Ногоманов өчьяклы килешүгә кул куйдылар.

– Без бүген халыкка буш вәгъдәләр бирергә килмәдек. Менә бу папкада әгерҗелеләр күтәргән сораулар Казанга китә. Барысын да берьюлы хәл итү мөмкин эш түгел. Әмма партия десантының бүгенге эшлекле сәфәре әгерҗелеләр өчен эзсез калмас дип ышан-дырам. Халык безгә ышанычын югалтмаска тиеш, – диде Фәрит Мөхәммәтшин очрашу ахырында.
● 19 майда, Татарстан Республикасы Матбугат көнендә, ТР Дәүләт Советы Рәисе республика ММЧ җитәкчеләре белән традицион очрашу үткәрде.

Фәрит Мөхәммәтшин республика медаибергәлеген Татарстан Матбугат көне белән котлады һәм бәйрәм көнендә мондый очрашулар республика парламентында традиция буенча үткәрелә, дип билгеләп үтте. 

 “Без, республиканың йогынты ясаучы корпусы, ММЧ хезмәткәрләре аша халык арасында дәүләт, милли сәясәт алып барабыз, аларга актуаль бурычлар, уңышлар һәм җиңүләр турында белдерәбез. Сезнең аша, сезнең белән бергә фаҗигале вакыйгаларны кичерәбез. Бер үк вакытта медиабазарны ничек югалтмау, көндәшлелеккә сәләтлелекне арттыру өчен нәрсә эшләү турында уйлыйбыз, журналлар һәм газеталарның укучылары кимүе өчен борчылабыз, Интернетта басмалар саны артуга куанабыз”, – диде парламент рәисе. 

Агымдагы елның сентябрендә узачак Татарстан Дәүләт Советына сайлаулар кампаниясендә журналистларга җиңел булмаячак, диде спикер. Аның фикеренчә, “деструктив сәяси көчләргә пиар ясамас өчен” ММЧ ның нинди партияләр белән эшләвенә карау зарур. Сайлауларга әзерлек вакытында журналистлар өчен түгәрәк өстәл үткәрү кирәк, дип саный Ф.Мөхәммәтшин. 

Журналистлар белән очрашудан соң, ТР Дәүләт Советы белән “Яңа гасыр” телерадиокомпаниясе” ААҖ арасында хезмәттәшлек юнәлешләре турында килешү имзаланды. Документка Фәрит Мөхәммәтшин, Илшат Әминов һәм Фирдүс Гыймалтдинов имза куйды. Документ нигезендә, яклар парламентның закон чыгару эшчәнлеге һәм аның башка эш юнәлешләре турында аудиториягә мәгълүмат җиткерү буенча хезмәттәшлекне гамәлгә куя. 

Чарада ТР Дәүләт Советы Рәисе урынбасары, ТР Журналистлар берлеге рәисе Римма Ратникова, "Татмедиа" Республика матбугат һәм массакүләм коммуникацияләр агентлыгы җитәкчесе Ирек Миңнәхмәтов катнашты. 

Шул ук көнне кич ТР Дәүләт Советы Рәисе Фәрит Мөхәммәтшин “Бәллүр каләм” конкурсы нәтиҗәләрен игълан итү һәм бүләкләү тантанасында катнашты. Чара “Корстон” комплексында үтте. 

”Бүген сезгә рәхмәт әйтә торган көн. Татарстанда барлыгы 7 меңләп журналист бар. Без сезнең тормышыгызны күреп, белеп, кайчакта тәнкыйтьләп, сезнең белән бер тормыш кичерәбез. 1998 елда без Татарстанның Матбугат көнен билгеләп үтәргә карар кылып бик дөрес эшләгәнбез. Сезнең эшегез бик авыр һәм четрекле. Каләмегез тутыкмасын, карасы бер вакытта да кипмәсен”, – диде Фәрит Мөхәммәтшин  үзенең котлавында. 

Ул танылган матбугат хезмәткәрләре Любовь Агеева, Елизавета Заһидуллина һәм  Александар Латышевка Дәүләт Советы Рәисенең Рәхмәт хатларын тапшырдылар. 

Быелгы “Бәллүр каләм” бәйгесенә 5 меңләп эш тапшырылган. Журналистлар 14 номинациядә иҗади көч сынашты. Аларның эшләренә “Яңа гасыр” ТРК генераль директоры Илшат Әминов рәислегендәге жюри бәя бирде. 

Чарада Татарстан Республикасы Президенты Аппараты җитәкчесе Әсгать Сәфәров, ТР Дәүләт Советыннан Рәис урынбасары, ТР Журналистлар берлеге рәисе Римма Ратникова һәм Мәдәният, фән, мәгариф һәм милли мәсьәләләр комитеты рәисе Разил Вәлиев, “Татмедиа” Республика матбугат һәм массакүләм коммуникацияләр агентлыгы җитәкчесе Ирек Миңнәхмәтов һ.б. мәртәбәле бик күп кунаклар катнашты.

 “Без узган ел бик зур эш башкардык. XXVII Бөтендөнья җәйге студентлар Уеннарын тиешенчә, югары дәрәҗәдә яктырта алдык. Булган максатлар һәм бурычлар хәзер дә шундый ук кала. Халыкка оператив һәм объектив рәвештә мәгълүмат җиткерү, халык һәм хакимият арасында мәгълүмати канал булу − сезнең төп эшегез. Профессиональлегегез өчен рәхмәт сезгә!” – диде “Татмедиа” Республика матбугат һәм массакүләм коммуникацияләр агентлыгы җитәкчесе Ирек Миңнәхмәтов, каләм ияләренә мөрәҗәгать итеп.

● 20 май. Төркмәнстан Президенты указы белән, Татарстан Дәүләт Советы депутаты, Татарстан халык шагыйре Роберт Миңнуллин Төркмәнстанның Мәхтүмколый Фираги медале белән бүләкләнде.

Указда әйтелгәнчә, татар шагыйре әлеге бүләккә, төркмән халкының бөек галиме Мәхтүмколый Фирагинең иҗади мирасын популярлаштырудагы казанышлары өчен һәм Төркмәнстан белән Татарстан арасында дуслык мөнәсәбәтләрен үстерүгә керткән өлешен исәпкә алып, тәкъдим ителгән. 

Төркмәнстанның дәүләт бүләге Роберт Миңнуллинга 16 май көнне Ашхабад шәһәрендә узган “Мәхтүмколый Фираги һәм гомумкешелек мәдәни кыйммәтләр” дигән халыкара конференция кысаларында тапшырылды.  

● 25 майда  Татарстанның Лаеш районы Никольское авылында Бөтенроссия «Каравон» рус фольклор фестивале уздырылды. Чарада катнашучыларны һәм фестиваль кунакларын Татарстан Республикасы Дәүләт Советы Рәисе Фәрит Мөхәммәтшин сәламләде. 

«Каравон» быел гадәттәгедән дә күбрәк иҗат коллективларын җыйды. Татарстанның 37 районыннан, шулай ук Мәскәү, Киров, Марий Эл, Чувашстаннан барлыгы 148 фольклор коллективы катнашты. Әйтергә кирәк, «Каравон» яз-җәй ай-ларында Татарстанда билгеләп үтелә торган милли бәйрәмнәр чиратын башлап җибәрә. Тиздән, татар Сабан туйларыннан тыш, республикада бер-бер артлы чувашларның «Уяв», мариларның «Семык», удмуртларның «Гырон быдтон», мордваларның «Балтай», керәшеннәрнең «Питрау» бәйрәмнәре гөрләячәк. 

«Каравон» бәйрәменең тарихы XVI гасырлардан башлана. Ул шулай май аенда Николай Чудотворецка багышлап өч көн дәвам иткән, авылга бик күп кунаклар, һәр гаиләгә туганнары кайта торган булган. Бәйрәм урамда күңел ачу – барлык кеше җыелып, бер-берсенә чәнти бармаклары белән тотынышып, түгәрәк әйләнү белән тәмамланган. Мондый әйлән-бәйләндә яшьләр танышып, үзләренә пар тапкан. Никольскоедагы «Каравон», халык бәйрәмнәрен дингә мөнәсәбәтле рәвештә тыя башлаганчы, XX гасырның 50нче елларына кадәр уздырылган. Яңадан аны 1988 елда торгызалар. Башта авыл халкы үз көче белән оештырса, 1993 елдан аңа республика статусы бирелә, 2003 елдан «Татарстан Республикасының бәйрәм һәм истәлекле көннәре турында»гы законына кертелә. 

Быел да бәйрәм программасы рус милли җыр-бию сәнгате, йолалары һәм гореф-гадәтләре байлыгын чагылдыручы театральләштерелгән тамаша белән ачылды. Программаның бу өлешендә 300дән артык артист катнашты. Алар сандыкта саклан-ган борынгы хәзинәләргә тиң «Каравон», Май чабу бәйрәмнәре, язны каршы алу, кыз озату кебек бәйрәм-йолалар белән таныштырды. Татарстан җирендә гасырлар дәвамында иңгә-иң гомер кичергән халыклар – чуаш, удмурт, мари, мордва, татар-лар да җыр-биюләр белән чыгыш ясады. Алар барысы бергә кулга-кул тотышып, «Каравон» әйләнде. 

Кунакларны бәйрәм сәхнәсеннән Татарстан Дәүләт Советы Рәисе, Татарстан халыклары ассамблеясе советы җитәкчесе Фәрит Мөхәммәтшин сәламләде. «120 төрле милләт вәкиле яшәгән Татарстан җирендә халык бәйрәмнәреннән дә кадерлерәк вакыйга юк. Рус һәм башка халыкларның гореф-гадәтләре бергә үрелгән мондый бәйрәмнәр безне дус-тату яшәү традициясенә өйрәтә. «Каравон»да катна-шучылар һәм кунаклар саны елдан-ел артсын», – дип теләде Фәрит Мөхәммәтшин. 

Ул Татарстан Президенты Рөстәм Миңнехановның да котлау сүзләрен укып, «Каравон», башка бәйрәмнәр белән беррәттән, Татарстанның визит карточкасына әверелүен әйтте. Һәм Президент исеменнән район хакимиятенең мәдәният бүлегенә автобус ачкычы бүләк итте. Моннан тыш Лаеш районының мәдәният өлкәсендә хезмәт куючыларга Татарстан Дәүләт Советы рәисенең Рәхмәт хатлары да тапшырылды. 

«Бу бәйрәмдә яшьләрнең тамашачы гына түгел, ә катнашучы да булуы куандыра. Өлкән буын вәкилләренә гасырлардан калган гореф-гадәтләрне, йолаларны, мәдәни мирасны кадерләп саклаганы, яшьләрнең күңелендә халык мирасына мәхәббәт уя-тырга тырышканы өчен без нык рәхмәтле», – дип сөйләде Фәрит Мөхәммәтшин. Бу нисбәттән ул Никольское авылындагы «Каравон» фольклор ансамбленең беренче артистларына - инде 90 яшьлек әбиләрне истәлекле бүләкләр белән куандырды. Совет чорында «Каравон» тыелганчы, 50нче елларда әле яшь кызлар булган чакта әлеге бәйрәмне үз күзләре белән күреп, бүгенгәчә саклаган бу әбиләр үз чиратында: «Безне бу җирдә һаман да халык җырлары яшәтә», - диде. 

Cәхнәгә Удмуртия кунаклары – «Бураново әбиләре» – аяк басуы бәйрәмне тагын да җанландырып җибәрде. Әбиләр «Евровидение»дә яңгыраткан хитны башкарды. Моннан тыш алар Татарстан тамашачысына махсус татарча җыр да ятлап килгән икән. «Шатлык китерсен һәр көн» җырының бер куплетын әбиләр удмуртча, икенчесен урысча, өченчесен татарча җырлады. 

«Бураново әбиләре» матур гына җырлап калмыйча, олы миссияне башкара – халык традицияләрен, йолаларын яшь буын арасында таныта», – дип мактады әбиләрне Фәрит Мөхәммәтшин. 

● 30 майда “Татар-информ” агентлыгында ТР Дәүләт Советы Рәисе Фәрит Мөхәммәтшин катнашында “Татарстан Дәүләт Советына сайлаулар алдында” темасына онлайн режимда матбугат конференциясе узды. 

Анда V чакырылыш ТР Дәүләт Советына сайлаулар буенча алдагы тавыш бирү кампаниясе үзенчәлекләре, “Бердәм Россия” партиясеннән ТР Дәүләт Советына депутат мандатын алырга дәгъва кылучы кандидатларны сайлау буенча партия эчендәге башлангыч тавыш бирүләр (праймериз) нәтиҗәсе, партиянең Татарстан төбәк бүлеге алдында торган бурычлар турында фикер алышу булды, журналистларны кызыксындырган башка сорауларга җавап бирелде. 

“Безнең алда сайлауларның тулы бер циклы башланырга тора. Сентябрь аенда ТР Дәүләт Советына депутатлар сайлау, киләсе елга Татарстан Президентын, 2016 елда РФ Дәүләт Думасына депутатлар сайлау, аннан Россия Президентын сайлау булачак. Ел саен без сайлаулар белән бәйле булачакбыз ”, – дип башлады сүзен ТР Дәүләт Советы Рәисе. 

Аннан сүз “Бердәм Россия” партиясеннән ТР Дәүләт Советына депутат мандатын алырга дәгъва кылучы кандидатларны сайлау буенча партия эчендәге башлангыч тавыш бирүләр нәтиҗәләре белән таныштыруга күчте. Бу чара, Республикабызда 18 мәйданда уздырылган, анда якынча 3,6 мең кеше катнашкан. “Беренче праймериз белән соңгысы арасында аерма бик зур. Беренче вакытта кандидатлар үзләрен мин фәлән-фәләнов, шундый уку йортын тәмамладым, шул өлкәдә эшлим дип таныштырса, хәзерге кандидатларда җаваплылык зур булуы, әзерлек сизелә”, – диде ТР Дәүләт Советы Рәисе. 

Фәрит Мөхәммәтшин хәбәр иткәнчә, “Бердәм Россия” партиянең ТР Дәүләт Советына сайланачак депутатлар исемлеге инде тәгаенләнгән. Барысы 157 кандидат булган, әмма икесе, ниндидер сәбәпләр аркасында, гариза язып, уйларыннан кире кайтканнар. Нәтиҗәдә, ТР Дәүләт Советына мандат алырга теләүче 155 депутат расланган. 

“Бик җитди сәяси көрәш булачак. Беренче чиратта, сайлаучыларга барысын да аңлату өлкәсендә зур кыенлыклар туачак. Чөнки законнар, шул исәптән сайлау буенча кануннар да, гел үзгәреп тора. Бер сайлау узгач, икенчесен үзгәрешсез калган закон нигезендә үткәргән юк. Ә бит даими, тотрыклы булган закон ул иң элек ышаныч дигән сүз”, – дип билгеләп үтте Татарстан парламенты Рәисе. 

Элеккеге депутатларның 43е ТР Дәүләт Советында үзенең эшен дәвам иттерергә уйлый. ТР Президенты Рөстәм Миңнеханов куйган бурыч буенча, республиканың парламенты 50%ка “яңартылачак”. 

“ТР Дәүләт Советында киләсе чакырылышта 2-3 пария депутатлары булыр, – дип фаразлады ТР парламенты башлыгы Фәрит Мөхәммәтшин. –- Сентябрь аенда сайлаулар уздыру һәм кешеләрне сайлауларга китерү бик авыр булачак. Күпләр бу вакытта әле ялдан кайтмаган, кемдер бакчада, авыл кешеләре басуда уңыш җыячак. Шуңа да сайлау коммиссияләре эшеннән бик күп нәрсә тора”. 

	Дәүләт Советы комитетларында һәм комиссияләрендә


■ 13 майда Икътисад, инвестицияләр һәм эшкуарлык комитеты утырышы узды. Анда депутатлар, бер республика һәм ике федераль закон проектын карады, шулай ук Сахалин депутатларының федераль үзәккә мөрәҗәгать итүләрен хуплау уңаеннан фикерләрен белдерделәр. 

Комитет рәисе Марат Галиев, депутатларга “ТРда дәүләт-шәхси партнерлык турында”гы ТР закон проектына үзгәрешләр кертү турында”гы закон проектын тәкъдим итеп, документның ТР Президенты йөкләмәсе буенча эшләнүен искәртте. Аның сүзләренә караганда, законны куллану тәҗрибәсе, аның аерым маддәләрен үзгәртергә кирәклеген күрсәтте. Төзәтмәләр кертү барышында бәйсез экспертиза ясалды, комитетның, аерым депутатларның һәм министрлыкларның тәкъдимнәре исәпкә алынды. Депутатлар төзәтмәләр буенча фикер алышкач, Дәүләт Советына закон проектын икенче һәм өченче укылышта карарга тәкъдим итәргә булды. 

Аннары комитет РФ Торак кодексына һәм “Комарлы уеннар оештыру һәм үткәрү эшчәнлеге буенча дәүләт идарәсе турында”гы федераль законга үзгәрешләр кертергә тәкъдим иткән федераль закон проектларын карады. Беренчесендә авария хәлендә дип табылган күп фатирлы йортларда бина милекчеләрен агымдагы ремонт өчен түләүдән азат итү карала. Икенчесендә комарлы уеннар оештыручыларга дәүләт һәм муниципаль берәмлекләр файдасына 10 процент салым салу карала. Комитет Дәүләт Советына бу федераль закон проектларын хупларга тәкъдим итте. 

Комитет әгъзалары Сахалин өлкәсе Думасының РФ хезмәт һәм социаль яклау министрына, торак бина һәм коммуналь хезмәтләр өчен түләүгә субсидияләр түләү кагыйдәсенә үзгәрешләр кертү турындагы мөрәҗәгатен карады. Мөрәҗәгатьтә ялгыз инвалидлар һәм 70 яшьтән өлкән эшләми торган пенсионерлар өчен субсидия алуга документлар җыю процедурасын кыскартырга кирәклеге турында сүз бара. Хәзерге вакытта алар субсидия алу өчен 6 ай саен документ җыя. Сахалин закон чыгаручылары, бу категориягә керүче гражданнарның катнашыннан тыш, кирәкле документларны электрон документ әйләнеше системасы буенча алып, субсидия түләү срогын озайту мөмкин, дип саный. Комитет бу мөрәҗәгатьне хупларга карар итте. 

■ 13 майда Законлылык һәм хокук тәртибе комитеты утырышында ТР Иҗтимагый Палатасына яңа әгъза сайлау мәсәләсе каралды. 

Комитет башлыгы Шакир Яһудин әйтүенчә, ТР Иҗтимагый Палатасы әгъзасы Артем Наумов үз теләге белән вазифасыннан киткән. Шул сәбәпле, ай дәвамында ТР җирлегендәге иҗтимагый оешмалардан документлар кабул ителгән. ТР Дәүләт Советына 6 гариза килгән. Әмма Иҗтимагый Палатага кандидат булырга теләүчеләрнең 4есе төрле сәбәпләр белән кире кагылды. Сәбәпләр, нигездә, иҗтимагый оешмаларның Уставы булмау яки кандидатны оешманың коллегиаль органы тарафыннан дөрес тәкъдим итмәү белән бәйле. 

Законлылык һәм хокук тәртибе комитеты, Иҗтимагый Палатага ике кандидат арасыннан берсен Дәүләт Советының чираттагы утырышында тавыш бирү юлы белән сайларга, дигән нәтиҗәгә килде. Әлеге кандидатлардан Артур Мостаевны “Казанның татар сәнгате һәм мәдәнияте клубы”, Лилия Таишеваны “Яңа гасыр” коммерцияле булмаган автономияле хәйрия оешмасы тәкъдим иткән. 

■  13 майда Социаль сәясәт комитеты утырышы булды. Анда “Сугыш балаларына дәүләт тарафыннан социаль ярдәм итү чаралары турында” закон проекты турында сүз барды. Парламентның КПРФ фракциясе вәкилләре тарафыннан кертелгән закон проекты аны әзерләүчеләргә кире кайтарылды. 

КПРФ фракциясе җитәкчесе Хафиз Миргалимов закон проектын тәкъдим итеп, әлеге документның Бөек Ватан сугышы тәмамланган чорда 18 яше тулмаган гражданнарга ярдәм итүнең өстәмә чараларын күз алдында тотуын искәртте. 

Закон проекты нигезендә, ай саен 300 сум күләмендә өстәмә акчалата түләүләргә хокуклы затларга 1928 елның 1 нче гыйнварыннан алып 1945 елның 31 декабренә кадәр туган гражданнар керә. Акча түләү, гражданның башка ташламалары булуына карамастан, башкарылырга тиеш. Закон проектында каралган финанс-икътисади нигезләүдә билгеләп үтелгәнчә, бүген ТР территориясендә күрсәтелгән чорда туган 390 меңнән артык кеше яши. Өстәмә түләүләргә 1,4 млрд. сумнан артык акча таләп ителә. 

ТР ДСның Социаль сәясәт комитеты, регламент нигезендә, закон проектын керткән депутатларга документны эшләп бетерергә киңәш итте. 

Закон проектына ясалган йомгакта берничә кимчелек күрсәтелгән, шул исәптән кайбер кагыйдәләрнең гамәлдәге федераль һәм республика законнарына туры килмәве. 

■ 13 майда Мәдәният, фән, мәгариф һәм милли мәсьәләләр комитеты утырышы узды. Комитет рәисе Разил Вәлиев депутатларга өченче укылышка әзерләнгән “Казан (Идел буе) федераль университеты” югары һөнәри белем бирү федераль дәүләт автоном мәгариф учреждениесенә Татарстан Республикасы дәүләт ярдәме турында”гы закон проектына тәкъдим итте. Документ комитет тарафыннан хупланды һәм Татарстан ДСның якын арада узарга тиешле утырышында каралачак. 

 Шулай ук республика парламенты сессиясендә өченче укылышта “ТР ның аерым закон актларына үзгәрешләр кертү турында”гы ТР Закон проекты каралачак. 

Утырышта катнашучылар Россия Федерациясендә балаларга өстәмә белем бирү системасын үстерү концепциясе буенча фикер алышты. Чаллы социаль-педагогик технологияләр һәм ресурслар институты ректоры, ТР ДС депутаты Фәйрүзә Мостафина депутатларга документның мәгънәсе, аның өстенлекләре һәм җитешсезлекләре турында сөйләде. Чаллыда исә бу тема буенча түгәрәк өстәл оештырылган булган. 

Ф.Мостафина фикеренә караганда, гомумән, концепция яхшы язылган. “Документта өстәмә белем бирүнең мәгънәви кыйммәте төгәл язылган”, –дип билгеләп үтте ул. Шулай ук парламентарий Россиядә өстәмә белем бирү системасы торышына яхшы анализ ясалган, анда Татарстанның тәҗрибәсе уңай дип бәяләнә, диде ул. 

Депутатлар арасында өстәмә белем бирү учреждениеләренең эшчәнлеген бәяләгән пункт бәхәс тудырды. “Өстәмә белем бирү учреждениеләре эшчәнлегенең нәтиҗәләре төгәл язылмаган”, – дип ачыклык кертте ул. 

Разил Вәлиев, чыгышларга нәтиҗә ясап, өстәмә белем бирү учреждениеләре балаларның талантын ачарга ярдәм итә, шуңа күрә бу мәсьәләләргә игътибар бирү бик мөһим, дип белдерде. Документ буенча җыелган тәкъдимнәр тиешле структураларга юнәлдереләчәк.
■ 13 майда Дәүләт корылышы һәм җирле үзидарә комитеты сайлау участокларында видеокүзәтү урнаштыруга кагылышлы “ТР Сайлау кодексының 8 һәм 73 маддәләренә үзгәрешләр кертү турында”гы закон проектын кире какты. 

Документны республика парламенты КПРФ фракциясе әгъзасы Артем Прокофьев тәкъдим итте. 

Аның сүзләренә караганда, закон проектының төп максаты - Татарстан сайлау участокларында видеокүзәтү куюны агымдагы елның сентябрендә ТР Дәүләт Советына сайлауларда карау. Депутат, видеокүзәтү системасы 2012 елның мартында РФ Президентын сайлауларында кулланылуын һәм тавыш бирү процессының үтә күренмәле булуын тәэмин итте, дип искәртте. 

Закон проектында видеокүзәтү чаралары тавыш бирү процедурасы уза торган барлык бүлмәләрдә куелырга тиеш, бу ябык махсус участокларга кагылмый. Язылган видеоматериал 5 ел дәвамында сакланырга тиеш. 

Артем Прокофьева сүзләренә караганда, сайлауларда видеокүзәтү урнаштыру өчен 220 млн сум кирәк булачак. “Әлбәттә, бу аз сумма түгел. Шул ук вакытта сайлауларның да арзан процедура булмавын аңларга кирәк. Демократия һәм ирек кыйммәт тора, ә контрольсыз хакимият тагын да кыйммәткә төшәргә мөмкин”, – дип билгеләп үтте Артем Прокофьев. 

Комитет әгъзалары документны кире кагарга булды. Бу закон проектын кире кагуның төп сәбәбе финанска бәйле. Комитет рәисе Валентина Липужина ассызыклаганча, видеокүзәтү урнаштыру, җиһазлар сатып алудан тыш башка чыгымнарны да кертеп, 320 млн сум чамасы тәшкил итәргә мөмкин. 
■ 27 майда Законлылык һәм хокук тәртибе комитетының Казан Ратушасында уздырылган күчмә утырышында депутатлар республика районнарында һәм шәһәрләрендә эшләп килүче балигъ булмаганнар эшләре буенча комиссияләрне борчыган сораулар белән таныштылар.

Комитет утырышын ачып, аның рәисе Шакир Яһудин депутатлар игътибарына көн тәртибен тәкъдим итте, анда бер контроль сорау, Дәүләт Советының ике карары проекты һәм биш федераль закон проекты кертелгән иде. 

Көн тәртибенең беренче пункты итеп комитет Казанда, Әтнә һәм Питрәч районарында “Муниципаль районнарга һәм шәһәр округларына балигъ булмаганнар эшләре буенча комиссияләр ачу һәм аларның эшчәнлеген оештыру буенча ТР дәүләт вәкаләтләрен тапшыру турында” ТР Законы үтәлеше турында” сорауны карадылар. 

Тема буенча төп нотыкны Казан шәһәре башкарма комитеты җитәкчесе урынбасары, муниципаль комиссия рәисе Ләйлә Фазлыева чыгыш ясады. Күтәрелгән сорау буенча фикер алышуларда Татарстанда Кеше хокуклары буенча вәкил Сәрия Сабурская, ТР финанс министры урынбасары Алла Анфимова, ТР юстиция министры урынбасары Сергей Столяров, ТР яшьЛәр эшләре һәм спорт министры урынбасары Рөстәм Гарифуллин, Казан мэры урынбасары Людмила Андреева, Казан Думасының законлылык һәм җирле үзидарә комиссиясе рәисе Рафаэль Баһветдинов, парламент комитеты эшчәнлеген тәэмин итү бүлеге мөдире Фәрит Зарипов, ЭЭМ, Прокуратура вәкилләре чыгыш ясадылар. 

Комитет әлеге сорау буенча карар кабул итте.
■ 28 майда Социаль сәясәт комитеты җитәкчесе Светлана Захарова һәм аның урынбасары Василий Логинов катнашында “Татарстан Республикасында балалар хокукларының үтәлеше” темасына багышланган матбугат конференциясе булды.

Комитет рәисе журналистларны депутатларның соңгы чакырылышында социаль сәясәт буенча кабул иткән законнарын кабат искә төшереп үтте, 5 ел дәвамында башкарылган эшләргә нәтиҗәләр ясады. 

Матбугат конференциясендә балаларның җәйге ялларын оештыру хакында да сүз булды. “Быел балаларның ялын оештыруга 1,2 миллиард сум күләмендә акча бүленеп бирелгән. Аның күп өлеше − 1,16 миллиарды республика казнасыннан алы-на. Быел шулай ук балалар лагерьларында эшләүче тәрбиячеләр, медицина хезмәткәрләренә түләүне дә бераз арттырып булачак. Моның өчен бюджеттан 48 миллион сумнан артыграк акча бүленде”, – диде Светлана Захарова. 

Быел Татарстан Республикасында яшәүче 212 мең балага лагерьларда ял итү мөмкинлеге тудырыла. Шуларның 50 меңгә якынына бушлай юлламалар бирелә. Моңа аз керемле гаиләләрдә үсүче балалар, хәрби-патриотик лагерьларда ял итүчеләр, тәрбиягә авыр бирелә торган яшүсмерләр, халыкара олимпиада, спорт ярышларында катнашучылар һ.б. керә. Калган төр юлламаларның исә 15%ын әти-әниләр капларга тиеш була: бу 2-3 мең сум тирәсе. 

 “Быел республикабыздан 5 меңләп бала Кара диңгез буенда ял итәчәк. Кырым Рес-публикасына ял итүчеләр поезда бармый, ә самолет белән очачак. Моның өчен Татарстан Президенты Рөстәм Миңнеханов 15 миллион сум акча бүлеп бирде”, – дип хәбәр итте комитет рәисе. 

Светлана Захарова журналистлар соравына җавабында чит ил гражданнарының Татарстанның балалар йортларыннан уллыкка һәм кызлыкка бала алу очраклары кимүен әйтте. “Чит ил гражданнарының безнең балалар йортларыннан тәрбиягә ба-ла алу очраклары сизелерлек кимеде. Ялгышмасам, узган ел шундый 14 очрак кына булды. Безнең балаларны Америка, Испания, Германия, Франция гаиләләре тәрбиягә алган. Әлеге балаларның язмышы 3 ел дәвамында күзәтелеп барыла”, – диде ул. 

Комитет рәисе җәйге яллар вакытында, 14-18 яшьлек яшүсмерләргә эшләү мөмкинлеге тудырылуын да билгеләп үтте. 

■ 27 майда Законлылык һәм хокук тәртибе комитетының Казан Ратушасында уздырылган күчмә утырышында депутатлар республика районнарында һәм шәһәрләрендә эшләп килүче балигъ булмаганнар эшләре буенча комиссияләрне борчыган сораулар белән таныштылар.

■ 29 май. Урта һөнәри уку йортларына керергә җыенучы егетләрне армиягә алуны кичектерү, Эчке эшләр министрлыгы хезмәткәрләре балаларын кадет мәктәпләренә кабул итүдә ташламалар кертү, бердәм дәүләт имтиханын берничә тапкыр тапшырырга рөхсәт итү – Татарстан парламентында узган матбугат очрашуында Россия Дәүләт Думасы депутаты Илдар Гыйльметдинов мәгариф өлкәсендә көтелгән кайбер үзгәрешләр турында сөйләде.

Илдар Гыйльметдинов әйтүенчә, мәктәпне тәмамлаучы егетләргә һөнәри уку йортларына укырга керергә мөмкинлек бирмичә, аларны армиягә алу дөрес түгел. Бүгенге көндә бу “гаделсезлек”не бетерү буенча закон проекты әзерләнгән. Ул беренче укылышта кабул ителгән һәм инде көзге чакырылышка кадәр гамәлгә керер дип ниятләнә. 

Мәктәпне бик яхшы билгеләренә генә тәмамлаган укучыларга медальләр бирүне кире кайтару шулай ук мөһим үзгәрешләрнең берсе. Илдар Гыйльметдинов ассызыклап үткәнчә, медаль хәзер укырга кергәндә бернинди өстенлекләр бирми, һәм бу дөрес тә. 

Өстәвенә, алдагы елларда уку йортлары абитуриентларны кабул иткәндә БДИ нәтиҗәләрен генә түгел, спортта, иҗатта, укудагы уңышларны исәпкә алу турында да сүзләр йөри. Ул чакта медаль өчен дә баллар өстәлер дип уйланыла. 

Тиздән бердәм дәүләт имтиханын берничә тапкыр тапшырырга рөхсәт ителәчәк дигән сүзләр ишетелә. Илдар Гыльметдинов бу хакта да аңлатмалар биреп китте. Аның сүзләренчә, бу яңалык бүген-иртәгә кертелмәячәк, әмма киләсе елдан инде укучыларга мондый мөмкинлек бирелер дип ниятләнә. Шулай ук өченче мәҗбүри имтихан – сочинение булачак. Алдагы елларда бәлки тарих буенча да сынау узарга туры килер. 

“Укучылар хәзер җентекләп математиканы белән рус телен генә өйрәнә башлады, башка фәннәргә кул селтәп карый. Киләчәктә 5-6 мәҗбүри имтихан бирү кертелсә дә, начар булмас. Элегрәк бит шул кадәр сынауны мәктәптә үткәннәр, аннары укырга кергәндә имтихан тапшырганнар”, – дип, үз фикерен белдерде Илдар Гыйльметдинов.
■ 30 майда Экология, табигатьтән файдалану һәм аграр мәсьәләләр комитетының утырышы булды. Комитет җитәкчесе Валерий Васильев рәислегендәге утырышта авыру хайваннарны юк итү, йортсыз этләрне аулау һәм приютларга урнаштыру, авыл хуҗалыгы үсеше һәм авыл хуҗалыгы продукциясе базарын җайга салу ТР Җир кодексына төзәтмәләр кертү проектлары каралды. 

Утырыш ТР Министрлар, Кабинеты каршындагы ветеринария баш идарәсе җитәкчесе урынбасары Александр Никитин чыгышы белән башланып китте. Ул йортсыз хайваннарны аулау, приютларга урнаштыру һәм бу өлкәдә нинди эшләр башкарылуы хакында сөйләде. Шулай ук өйдә йорт хайваннарын, төгәлрәге, этләрне асрау турында да сүз булды. 

Хәзерге вакытта хуҗасыз этләр вакытлыча яшәү урыннарында 30 көннән алып 6 айга кадәр тора ала. 

2013 елда Татарстанда хайваннардан зыян күрү очраклары 2%ка кимегән булган һәм 12,2 мең очракны тәшкил иткән. РФ күрсәткечләре белән чагыштырганда, кешеләрнең хайваннардан зыян күрү дәрәҗәсе 18, 7%ка югарырак. Быел 4 айда исә хайваннардан зыян күргән 3778 кешегә медицина ярдәме күрсәтелгән. 

РФ кулланучы хокукларын һәм кеше иминлеген яклау идарәсенең ТР буенча җитәкчесе урынбасары Любовь Авдонина белдергәнчә, Казанда, узган ел белән чагыштырганда, хуҗасыз хайваннардан зыян күрү очраклары 200гә арткан. 

“Зыян күрү очракларын киметү һәм бөтенләй булдырмау өчен хуҗасыз хайваннар белән барлык юнәлешләрдә дә эш алып барырга кирәк. Аларны аулау бригадалары да яхшы эшләргә тиеш, тотылган хайваннарны яшәтерлек әйбәт приюлар да булдырырга кирәк”, – диде ул. 

Кайчагында фатирларда яшәүче этләр дә урамда йөргәндә югалырга мөмкин. Валерий Васильев, рәсми рәвештә теркәлгән эт приютка эләккән очракта, аларны анда озаграк тотарга, дигән тәкъдим белән чыкты. 

Быел 7 мартта ТРда “Татарстан Республикасында йорт хайваннарын асрауда аерым сораулар турында” 16нчы закон кабул ителгән иде. Шул закон нигезендә, гражданнар өйләрендә тәрбияләүче этләр өчен теркәү узыдырырга тиеш. Закон имзалануга 2 ай узуга да карамастан, әле 1 генә дә теркәү очрагы булмавын хәбәр итте Александр Никитин.
	Дәүләт Советының илле беренче утырышы


21 майда ТР дүртенче чакырылыш Дәүләт Советының илле беренче утырышы булды.

Сайлау кодексына үзгәрешләр кертү турындагы ТР закон проекты һәм референдумнар турында ТРның аерым закон чыгару актлары ТР ДС утырышында өченче укылышта кабул ителде. 

Документны депутатларга ТР ДСның Дәүләт төзелеше һәм җирле үзидарә комитеты рәисе Валентина Липужина тәкъдим итте. 

Ул билгеләп үткәнчә, закон проекты сайлаулар турындагы республика законнарын федераль законнарга тиңләштерүгә юнәлдерелгән. ТРның сайлаулар законнарына кертелә торган төп үзгәрешләр арасында – сәяси партияләр өчен узу барьерын киметү. Закон проекты нигезендә, ул хәзер, элеккеге кебек 7 түгел, ә 5 процентны тәшкил итә. Шулай ук кандидатларны һәм кандидатлар исемлеген теркәү шартлары үзгәргән. Төрле дәрәҗәдәге хакимиятнең закон чыгару һәм вәкаләтле органнарында тәкъдим ителгән яки үткән сайлауларда сайлап алучыларның кимендә 3 процент тавышын җыйган партия кандидатлары һәм партияләр үзләрен яклап имзалар җыюдан азат ителә. 

Закон проектын кабул итүне шәрехләп, ТР ДС Рәисе Фәрит Мөхәммәтшин сайлаулар турындагы законнарның еш үзгәрүен әйтеп узды. Аның сүзләренчә, бу илдә сәяси системаның тотрыклы булмавы турында сөйли. “Еш үзгәрүләр сайлаулар турындагы законнарны өйрәнүдә, аны хокуклы рәвештә куллануда кыенлыкларга, ышанычны югалтуга китерә”, - диде Ф.Мөхәммәтшин. Аның фикеренчә, ТР Дәүләт Советына РФ парламентына тиешле мөрәҗәгатьне юлларга кирәк.
Утырышта беренче сораулар итеп депутатлар өч төбәккә җәмәгать судьялары билгеләделәр һәм Татарстанның Иҗтимагый палатасына яңа әгъза сайладылар.

ТР Югары суды рәисе урынбасары Марат Хәйруллин өч суд округына җәмәгать судьялары сайлау өчен кандидатлар тәкъдим итте. Ә депутат Шакир Яһудин парламентның әлеге юнәлештә эшләүче комитеты карары белән таныштырды. Тавыш бирү нәтиҗәсендә түбәндәге затлар җәмәгать судьялары итеп сайланды: Светлана Гафурова – Авиатөзелеш суд районының 2нче суд округына, Лилия Вафина – Идел буе суд районының 6нчы суд округына һәм Анастасия Аксакова – Яр Чаллы шәһәре суд районының 5нче суд округына. 

Законлылык һәм хокук тәртибе комитеты рәисе Шакир Яһудин Дәүләт Советына быел апрель аенда ТР Иҗтимагый палатасының бер әгъзасының үз теләге белән аннан чыгуы турында хәбәр итте. Закон нигезендә республика парламенты Татарстан территориясендә эшләүче иҗтимагый оешмалардан аларның вәкилен палатага кабул итү турында игълан бирде. Депутат әйткәнчә, алты гариза кергән, ләкин аларның документларын карау барышында комитет дүртесен кире каккан. Шулай итеп, Шакир Яһудин депутатлар игътибарына ике кандидатны – “Татар сәнгате һәм мәдәнияты клубы” иҗтимагый оешмасыннан һәм “Яңа гасыр” хәйрия оешмасыннан – тәкъдим итте. Тавыш бирү нәтиҗәләре буенча, Иҗтимагый палатасы әгъзасы итеп “Яңа гасыр” вәкиле Лилия Таишева сайланды.

Дәүләт Советына сайлаулар барышында сайлау участокларында видеокүзәтү камералары булмаячак. Сайлау участокларында видеокүзәтүне оештыруга кагылган “ТР Сайлау кодексының 8 һәм 73 маддәләренә үзгәрешләр кертү турында”гы закон проекты ТР Дәүләт Советы тарафыннан кире кагылды. 

Парламент утырышында документны КПРФ фракциясе әгъзасы Артем Прокофьев тәкъдим итте. Аның әйтүенчә, закон проектының максаты – закон нигезендә Татарстанда сайлау участокларында, аерым алганда, быел сентябрьдә ТР Дәүләт Советына сайлауларда видеокүзәтү системасын файдалануны алдан уйлау. Депутат искәрткәнчә, видеокүзәтү системасы 2012 нче елның мартында РФ Президентын сайлаганда сайлау участокларында файдаланылды һәм тавыш бирүнең ачыклыган тәэмин итү коралы буларак үзен яхшы яктан күрсәтте. 

Закон проекты, аерым алганда, түбәндәгеләрне күз алдында тота: видеокүзәтү чаралары тавыш бирү үткәрелә торган барлык бүлмәләрдә урнаштырылырга тиеш, ябык махсус участоклардан тыш (вакытлыча тоту изоляторлары һ.б.); яздырылган видеоматериал 5 ел дәвамында сакланырга тиеш. Бу инициативаны тормышка ашыру "бәясе" - 300 млн.сумнан артык. 

Әлеге мәсьәлә буенча, аерым алганда, депутатлар Николай Рыбушкин һәм Марат Хәйруллин, шулай ук КПРФ вәкилләре Рафаил Нуретдинов һәм Хафиз Миргалимов чыгыш ясады. 

Закон проектын хуплап КПРФ фракциясе вәкилләре генә чыгыш ясады. Калган закон чыгаручылар тәкъдим ителгән чараны артык дип санады. Депутатлар каршы чыгу аргументлары арасында түбәндәгеләрне атады: сайлау комиссияләре эшенең ачыклыгы, аларның составларына барлык сәяси партияләрнең вәкилләре керә, шулай ук тавыш бирү урналарының үтә күренмәле булуы. 

ТР ДС Рәисе Фәрит Мөхәммәтшин фикеренчә, сайлау участокларында видеокүзәтү камералары сайлауларда фальсификацияләүдән һәм гражданнарның сайлау хокукларын бозудан панацея булып тормый. Ул ассызыклаганча, сайлау системасын яхшырту һәм илдә сәяси мәдәниятне арттыру өстендә эшләргә кирәк.

Депутатлар “Татарстан Республикасының аерым закон актларына үзгәрешләр кертү турында” закон проектын кардылар. Аны Мәдәният, фән, мәгариф һәм милли мәсьәләләр комитеты рәисе Разил Вәлиев тәкъдим итте. 

Разил Вәлиев әйтүенә караганда, әлеге закон проекты Татарстан Республикасы законнарын “Россия Федерациясендә мәгариф турында”гы Федераль законга һәм “Мәгариф турында” Татарстан Республикасы Законына тәңгәлләштерү максатыннан эшләнгән һәм республиканың 36 законына үзгәрешләр кертүне күздә тота. 

“Икенче укылышта кабул ителгән закон проекты, Татарстан Республикасы Дәүләт Советы Регламентының 104 нче статьясында каралганча, хокукый һәм лингвистик таләпләргә туры китереп эшләнеп бетерелде, Хокук идарәсенең һәм Документлар белән тәэмин итү идарәсенең уңай бәяләмәләре бар” – диде докладчы . 

Депутатларның закон проектын тулаем кабул итте.

Казан (Идел буе) федераль университеты» федераль дәүләт югары һөнәри белем бирү автоном мәгариф учрежденисендә белем бирүне үстерүгә дәүләт ярдәме турында» закон проекты каралды. Аны Мәдәният, фән, мәгариф һәм милли мәсьәләләр комитеты рәисе Разил Вәлиев тәкъдим итте. 

Разил Вәлиев 2009 елның 21 октябрендәге 1172 номерлы Россия Федерациясе Президенты Указы нигезендә федераль университетларга дәүләт ярдәме күрсәтү Россия Федерациясе Хөкүмәте белән берлектә РФ субъектларының башкарма хакимиятләренә йөкләнүен искәртте. Аның әйтүенә караганда, Россия Федерациясенең кайбер субъектларында федераль университетларга дәүләт ярдәме турында махсус законнар һәм аларны гамәлгә ашыру өчен кирәкле норматив-хокукый актлар кабул ителгән. Мисалга Красноярск краенда Себер федераль университеты, Архангельск өлкәсендә - Төньяк федераль университеты китерелде. 

Казан (Идел буе) федераль университеты» федераль дәүләт югары һөнәри белем бирү автоном мәгариф учрежденисенә Татарстан Республикасы дәүләт ярдәме хакында закон проекты депутатларга өченче укылышта карау өчен тәкъдим ителгән иде. Әлеге закон проектына бирелгән барлык бәяләмәләрдәге искәрмәләрне исәпкә алып, Мәдәният, фән, мәгариф һәм милли мәсьәләләр комитеты тарафыннан закон проектына төзәтмәләр таблицасы эшләнде. 

Төзәтмәләр таблицасы депутатлар тарафыннан хупланды. 

Закон проекты тулысынча кабул ителде.

Төрле елларда Татарстан парламентының Федерация Советындагы вәкилләре булып эшләгән берничә кеше “Федерация Советы. 20 ел” медаленә лаек булды. 

ТР Дәүләт Советының 51 утырышы барышында ТР парламенты башлыгы Фәрит Мөхәммәтшин, ФС башлыгы Валентина Матвиенко йөкләмәсе буенча, ТР Дәүләт Киңәшчесе Минтимер Шәймиевкә, Филзә Хәмидуллинга, Әгъзам Гобәйдуллинга, Алексей Пахомовка бүләкләр тапшырды. 

Татарстанның беренче Президенты тапшырылган бүләк өчен рәхмәт сүзләре белдерде. Шулай ук Минтимер Шәймиев парламентарийларны һәм утырышка җыелганнарны бүген бәйрәм ителә торган Идел буе Болгар дәүләте тарафыннан Ислам динен кабул итү көне белән котлады. 

Фәрит Мөхәммәтшин билгеләп үткәнчә, Минтимер Шәймиев Россия парламентаризмы үсешенә зур өлеш кертте. ТР ДС спикеры сүзләренчә, Татарстаннан ФСның барлык әгъзалары Россия парламентының югары палатасында республика ихтыяҗларын актив һәм лаеклы рәвештә яклады.

Сайлау законнарының еш үзгәрүе Татарстан Дәүләт Советы Рәисе Фәрит Мөхәммәтшинны РФ Дәүләт Думасы рәисе Сергей Нарышкинга мөрәҗәгать әзерләргә этәрде. 

“Без, сайлау законнарына үзгәрешләр кертүне киметүне сорап, Дәүләт Думасы рәисе адресына мөрәҗәгать әзерлибез. Шундый эчтәлектә хат әзерләнәчәк һәм имза куям”,- дип белдерде ТР ДС утырышы тәнәфесендә узган матбугат конференциясендә республика парламенты җитәкчесе. 

Фәрит Мөхәммәтшин фикеренә караганда, “сайлау законнарының еш үзгәрүе, сайлау процессының тотрыклы булына китерми”. 

“Татарстан Республикасында гражданнарның җыелышлар, митинглар, демонстрацияләр,тантаналы йөрешләре һәм пикетлар уздыру хокукларын гамәлгә ашыру турында”гы ТР законына үзгәрешләр кертү турында”гы ТР закон проекты буенча фикер алыштылар. 

 Закон проектының авторы депутат Артем Прокофьев (КПРФ фракциясе). Аның сүзләренә караганда, документ республикада гражданнарның җыелышлар, митинглар, демонстрацияләр,тантаналы йөрешләр һәм пикетлар уздыру хокукларын гамәлгә ашыруда каршылыклар тудыраучы гамәлдәге законның гадәттән тыш катгый нормаларын юкка чыгаруга юнәлдерелгән. 

Закон проекты, авторы фикеренә караганда, җәмгыять өчен әһәмиятле мәсьәләләр буенча коллектив фикер алышуында катнашучы затлар саны нормасына һ.б. үзгәрешләр таләп ителә. Закон проекты дәүләт хакимияте органнары һәм прокуратура, консуллык, мәгариф һәм сәламәтлек саклау учреждениеләре, дини корылмалар яны территорияләрендә җыелышлар, митинглар, демонстрацияләр,тантаналы йөрешләре һәм пикетлар уздыруны тыюны күздә тота. Мәйдан, сквер, паркларда бер кешегә 1,25 кв. метр урынына 0,7 кв. метр калдыру ниятләнә. Җәмгыять өчен әһәмиятле мәсьәләләр буенча коллектив фикер алышуында катнашучы затлар санын 150 урынына 300 кеше итү карала. Шулай ук ялгыз пикетларда катнашучылар арасын 30 дан 15 метрга кадәр кыскарту ниятләнә. 

Иң төп төзәтмәләрнең берсе 12 маддәнең 3 пунктына үзгәрешләр кертү: ул дәүләт хакимияте органнары һәм прокуратура, консуллык, мәгариф һәм сәламәтлек саклау учреждениеләре, дини корылмалар янында 50 метрдан якынрак территорияләрдә җыелышлар, митинглар, демонстрацияләр, тантаналы йөрешләре һәм пикетлар уздыруны тыя, диде ул. 

Россия ЭЭМ ның ТР буенча идарәсе, Казан шәһәре Башкарма комитеты һәм ТР Юстиция министрлыгы вәкилләре закон проектына карата искәрмәләрен белдерде. Алар закон проектына документлар пакетында билгеләнгән. 

ТР ДСның закон һәм хокук тәртибе комитеты рәисе Шакир Яһүдин, үз чиратында, закон федераль закон белән бәйле, диде. Федераль законда төп тыюлар бар, ә субъектларга өстәмә төзәтмәләр кертү рөхсәт ителә. Республика законы митинглар һәм тантаналы йөрешләр үткәрү өчен барлык мөмкинлекләрне бирә: бу максатлар өчен билгеле урыннар расланган, диде ул. “Бу, сез әйткәнчә, Дәрвишләр бистәсе генә түгел. Бу очракта сез хаклы түгел. Казанның Вахитов һәм Идел буе районнарында Казанның Татарстан үзәк урамы билгеләнгән, - диде Ш.Яһүдин закон проекты авторына мөрәҗәгать итеп. – Мөмкинлекләр бар, үзәк урамнар ябык түгел”. 

Татарстан Дәүләт Советы Рәисе урынбасары Александр Гусев, митингларны һәм тантаналы йөрешләрне килешеп башка урыннарда да үткәрү мөмкин, дип билгеләп үтте. Бары тик закон буенча эш итәргә кирәк. Ул хезмәттәшләрен парламент трибунасыннан чыгыш ясаганда, буш сүз сөйләмәскә чакырды. 

Депутат Марат Хәйруллин, элек кабул ителгән закон җәмгыять кәефенә туры килә һәм аңа бернинди үзгәреш тә кертергә кирәкми, дип саный. Татарстан Дәүләт Советы бөтен искәрмәләр һәм тәкъдимнәр буенча фикер алышкач, бу закон проектыннан баш тартты.

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Җәүдәт ЮНЫСОВ, Чулпан ӘХМӘТОВА, Айгөл ЗАЛЕГДИНОВА, Дания САФИНА. 

     ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге 

Тел.: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

Тиражы - 110 данә

Татарстан Республикасы Дәүләт Советы Аппаратының күбәйтү цехында бастырылды.
1
28

